
Annunzia da mort

Cun profunda tristezia, mo era plein carezia e cun
engrazieivladad prendein nus cumiau da miu car consort,
nies carezau bab, fegl, frar, quinau, aug e padrin

Bruno Berther-Schiess
1-1-1945 – 1-12-2009

Suenter greva malsogna, supportada cun pazienzia e curascha, ei el sedurmentaus
pascheivlamein.

Tobel, ils 1 da december 2009

En profunda malencurada:
Marianne Berther-Schiess cun Sereina e Graziella
Placi e Franzisca Berther, geniturs
Erika Caminada-Berther e famiglia, sora
Marlis Berther e famiglia, sora
Heinrich Berther-Giossi e famiglia, frar
Pia Berther-Giossi e famiglia, quinada
Daniela Zimmermann-Cajacob, niaza
Annamarie Debalak-Cajacob, niaza
sco era amitgs, parents ed enconuschents

Il survetsch divin funeral ha liug venderdis, ils 4 da december 2009 allas 14.00 en baselgia
parochiala da S. Gions a Mustér. La urna vegn satrada pli tard el ravugl dalla famiglia. La
messa dil tierz ha liug dumengia, ils 6 da december ella baselgia parochiala da S. Gions a
Mustér.

Enstagl da fluras seregordi ins da:
– Beat Richner, Kantha Bopha, Phnom Penh und Siemreap (PC 80-60699-1) ni
– Triumph des Herzens, Hilfe für Osteuropa Pater Rolf-Philipp Schönenberger (Raiffeisen-

bank, 9404 Rorschacherberg, PC 90-2263-4).

Ei vegn tarmess neginas annunzias da mort.

Adressa da malencurada:
Graziella Berther
Wiesenstrasse 13
9555 Tobel

L’amur en la poesia medievala
Da l’Aquitania a l’Andalusia ed a la Persia

DA GUIU SOBIELA-CAANITZ

■ «En Poitou ha entschavì la rena-
schientscha litterara en lingua d’oc;
ses promotur è stà propi quel duca Gu-
glielm [d’Aquitania († 1126)] ch’ins re-
sguarda cun dretg sco l’emprim truba-
dur (…). R. Bezzola manegia che Gu-
glielm haja sbozzà sias teorias da l’amur
curtaisa, pia la sutmissiun totala da
l’amant a sia dama, signura da ses salit, sco
replica a l’auta posiziun da la femna en la
societad tenor [pader] Robert d’Arbrissel
[† 1116, fundatur d’in’abazia maschada-
da]» (1). Uschia, avant passa settanta
onns, ha scrit in istoricher da l’Universi-
tad da Poitiers, chapitala da l’Aquitania
medievala. L’autur dal citat sa referiva a
Reto Raduolf Bezzola (1898–1983), in
dals pli gronds romanists rumantschs; lez,
sper ovras rumantschas fundamentalas,
ha scrit in essai monumental entitulà «Les
origines et la formation de la littérature
courtoise en Occident». En quest senn, la
mesemna, 9 da december a las 18.15, de-
ditgeschan ils centers da studis medievals
e da perscrutaziun armenologica da l’Uni-
versitad da Genevra in’occurrenza multi-
fara a «la poesia lirica da l’Orient a l’Oc-
cident» (2). Suenter in referat da l’orien-
talist Theo M. van Lint (Universitad
d’Oxford) suonda ina discussiun al podi-
um cun Carlos Alvar (spagnol), Luc Bar-
bieri (lingua d’oc/occitan), Valentina Cal-
zolari (armen), Roberto Leporatti (talian)
e René Wetzel (tudestg) sut il presidi da
Yasmina Foehr-Janssens (franzos). I vala
la paina d’examinar questa glista pli a
fund.

Poetessas e poets
Igl è cler che l’amur è in tema central da
la lirica medievala en la Frantscha dal nord
e cunzunt dal sid, en l’Italia ed en Germa-
nia. Areguard la litteratura tudestga dis-
curr’ins da «Minnesang», tenor il vegl
pled «Minne» che munta «amur» e che vi-
va anc oz per flam/ollandais. Era la Spa-
gna medievala possedeva ina ritga lirica
d’amur, dentant betg en lingua castiglia-

na u spagnola, mabain per arab en al-An-
dalus. Il romanist Georg Bossong (Uni-
versitad daTuritg) scriva: «Sco il pli grond
poet d’al-Andalus vala Ibn Zaidùn da
Córdoba (1003–1070) (…). Ins l’enco-
nuscha en l’Europa pervi da sia romanza
curta, ma vehementa cun la princessa (…)
Uallada bint al-Mustacfì (994–1091),
poetessa talentada (…). En al-Andalus hai
dà in dumber extraordinari da bunas poe-
tessas (…). Contemporan e cumpatriot
d’Ibn Zaidùn era Ibn Hasm (994–1064)
(…). Ses renum immortal deriva da sia
«Culauna da la columba» (…). Lezza
ovra è in cumpendi da l’amur en tut sias
furmas, (…) da la naschientscha da l’em-
prima amur sur la curt ch’ins fa cun ils
egls, ils segns ch’ins trametta e la resisten-
za als spiuns, enfin a l’uniun amurusa e la
fidaivladad» (3). L’autur numna anc plis
auters poets arabs da l’Andalusia.

Ina litteratura d’aut livel
Ins chapescha l’arab, linguatg sontg dals
muslims, er en quels pajais islamics che
dovran in’autra lingua en il mintgadi. Li-
rica da Córdoba vegniva legida per exem-
pel en Persia. La litteratura da la Persia is-
lamica è ina da las principalas en l’entir
mund. Grazia a Johann Wolfgang von
Goethe (1749–1832) enconuschainsa oz
ils principals poets persians, cunzunt Fir-
dausì († ca. 1020), autur da la poesia liri-
ca «Jusuf u Suleiha», e Hadsche Schams
al-Din Muhamad, renumà sco «Hafis da
Schiràs» († ca. 1389). La ritga cultura per-
siana ha influenzà l’Armenia limitrofa. La
poesia lirica da quest pajais en il temp me-
dieval enconusch’ins strusch tar nus; l’oc-
currenza genevrina dals 9 da december,
ina da las principalas da «l’onn da Cal-
vin», vegn pia a serrar ina largia areguard
l’istorgia burascusa e savens tragica dal
pievel armen.

1) Jacques Lavaud en: Jean Chagnolleau ed
auters, Visages du Poitou. Terza ediziun. Paris
(Horizons de France) 1949, p. 161.
2) Lieu da l’occurenza: Uni Bastions,
sala B 105.
Georg Bossong, Das maurische Spanien.
Minca

